
HÖKUMƏT QƏRARDADI

Ərazi Nǝzarǝtindǝn 
Əmr nömrǝ 44 
Altıağac meşǝliyinin 2‐ci dǝrǝcǝ meşǝbǝyisi V.T.Vartanov

tǝşrini‐ǝvvǝlin [oktyabrın] 1‐dǝn xaric edilir. 
Ərazi naziri: 

X[osrov bǝy] Sultanov

Əmr nömrǝ 46 
Nǝcǝf bǝy Vǝzirov Azǝrbaycan Cümhuriyyǝtinin Baş

Meşǝbǝyi müfǝttiş[i] vǝ müvǝqqǝti Meşǝ naziri tǝyin edilir. 
Ərazi naziri: 

X[osrov bǝy] Sultanov

Ədliyyǝ Nǝzarǝtindǝn ǝmr 
6 tǝşrini‐ǝvvǝl [oktyabr] 1918
Bakı nahiyǝ mǝhkǝmǝsinin üzvlǝri Pyotr Karpoviç

Baturin, İvan Osipoviç Viquro, Qriqori Andreyeviç Ter‐Mika‐
elyans, Adam İvanoviç Dzerjanski vǝ Nikolay Avraamoviç
Pastuxov höku‐mǝtin 24 haziran [iyun] 1918 tarixli qanunu
mövcibincǝ [qanununa görə] 20 temmuz [iyul] 1918 tar‐
ixindǝn vǝzifǝlǝrindǝn xaric olunurlar. 

Ədliyyǝ naziri ǝvǝzinǝ: 
T[eymur bǝy] Makinski

TELEQRAF XƏBƏRLƏRİ

Almaniyada 
1 – Almaniyada hüsula gǝlǝn siyasi tǝcǝddüdlǝrin [yeni‐

liklǝrin] iki müxasim [düşmǝn] zümrǝsi arasında etilaf
[uzlaşma] hüsuluna sǝbǝb olacağı zǝnn olunur. 

2 – Almaniyada mövcud siyasi firqǝ rüǝsası [siyasi partiya
liderlǝri] yeni vǝziyyǝt qarşısında mövqelǝrini tǝyin etmǝk
üzrǝ Berlinǝ gǝlmǝkdǝdir. 

3 – Baş Vǝkil [Baş Nazir] Prins Maks Baden proqramını
yaxında Mǝclisǝ tövdi edǝcǝkdir [tǝhvil verǝcǝkdir]. 

* * * 

Müttǝfiqlǝrin Sibirya siyasǝti 
Japon qǝzetǝlǝrindǝ İngiltǝrǝ ilǝ Fransanın Sibiryanı kon‐

trol altında bulundurmaq istǝdiklǝrini yazırlar. 

* * * 

Bolşeviklǝrin hǝrǝkatı 
Bolşeviklǝr idareyi‐ürfiyyǝ [hǝrbi rejim] ilǝ böyük

Rusiyanı idareyi‐ǝsgǝriyyǝ [hǝrbi üsuli‐idarǝ] altına almaq
istǝdiklǝri Stokholmdan bildirilir. 

* * * 

Bolqariyada 
Almaniyada tǝhsildǝ bulunan bolqar tǝlǝbǝsi, Malinovun

siyasǝtini tǝqbih etmişlǝrdir [pislǝmişlǝr]. 

Osmanlı “Milli” ajansı 
Kopenhaq – 29 eylül [sentyabr]. Prus[siya] Hǝrbi

Nǝzarǝti nümayǝndǝsi Reyxstaqın Baş Komitǝsinin gizli
iclasında demişdir ki, almanlar martın 15‐i ‐ haziranın [iyu‐
nun] 15‐i kimi müharibǝlǝrdǝ 500000 nǝfǝr tǝlǝfat ver‐
mişdir. Ağustosun‐temmuzun [iyulun] 15‐dǝn eylülün 15‐ǝ
kimi geri çǝkilmǝyi ǝsnasında 45000 mǝqtul [öldürülmüş],
155000 mǝcruh [yaralı], 50000 nǝfǝr ǝsir vermişdir. 

Berlin – 26 eylül. Elzas‐Lotaringiyanın bir para
cǝhǝtlǝrinin [yerlǝrinin] tǝxliyyǝsi barǝsindǝ verilǝn düşmǝn
ǝxbarını [xǝbǝrlǝrini] tǝkzibindǝn ötrü rǝsmi surǝtdǝ elan
edilir. Ən yaxın zamanda Elzas‐Lotaringiya tǝxliyyǝsi
barǝsindǝ şayiat dǝvǝran etmǝyǝ [şayiǝlǝr dolaşmağa]
başlanmışdır. Bundan naşi [buna görǝ] elan edilir ki, uzaq
mǝsafǝdǝn başlanan Mayns vǝ başqa mövqelǝr bombard‐
manı [ǝsnasında] ǝhalinin hǝyat vǝ ǝmlakını mühafizǝdǝn
ötrü, düşmǝnin mǝrmilǝri erişǝcǝk mövqelǝri tǝxliyyǝ
etmǝk mǝcburiyyǝtindǝ qaldıq. Bu tǝxliyyǝ mǝsǝlǝsi nizam
üzrǝ aparılır. 

MÜHARİBƏ MEYDANINDA

Tǝbliği‐rǝsmi 
1 – Bütün cǝbhǝlǝrdǝ vǝziyyǝt tǝbǝddül etmǝdi [dǝy‐

işmǝdi]. 
2 – Qǝrb cǝbhǝsi müharibǝlǝrindǝ 26 eylüldǝ [sentyabr‐

da] düşmǝnin 54 tǝyyarǝsi ilǝ 10 sabit balonu düşürül‐
müşdür. 

3 – Bir ingilis sǝfineyi‐ticariyyǝsi [ticarǝt gǝmisi] ilǝ bir
torpidosu müsadimǝ edǝrǝk [toqquşaraq], torpido qǝrq
olmuşdur. 

“Milli”

Gürcüstan Teleqraf Acentǝsindǝn 
Qǝrb cǝbhǝsindǝ. 
Berlin – 26 sentyabr. Axşam verilmiş hǝrbi xǝbǝr. 
Şampanda vǝ Arqon ilǝ Maas arasında geniş cǝbhǝdǝ

başlanmış firǝng‐ingilis atǝş hazırlığı 11 saat davam
etdikdǝn sonra müvǝffǝqiyyǝtǝ nail olmayaraq sükuta
mǝcbur olmuşdur. Düşmǝn bizim xǝttimizi yarmaq istǝyir‐
miş. Bizim xǝtlǝrdǝn ötrü başlanmış mübarizǝ davam edir. 

* * * 

“Borba” nam Tiflis qǝzetǝsindǝ tǝşrini‐ǝvvǝlin
[oktyabrın] 2‐dǝn hǝrb cǝbhǝsindǝn alınmış şu teleqraflar
dǝrc edilmişdir: 

Berlin – 29 sentyabr. Hǝrbi xǝbǝr. İngilislǝr belçikalılar ilǝ
bǝrabǝr tǝǝrrüzlǝri [hücumlarının] dairǝsini genişlǝdǝrǝk
Flandriya vǝ Kambre üzǝrinǝ yürümüşlǝr. Firǝng vǝ

amerikalılar isǝ Şampanda Arqon ilǝ Maas miyanında
[arasında] yeni tǝǝrrüzlǝr yapmışlar. 

Kronprins [Vǝliǝhd şahzadǝ] Ruprext ordusu dǝniz
kǝnarından başlayaraq Lisǝ kimi bütün gecǝni atǝş ilǝ keçir‐
di. Şu toqquşma Diksmyoyde ilǝ Veyfvegen miyanında
güclǝnib, sǝhǝr zamanı müdafiǝ şǝklini aldı. Diksmyoyde ilǝ
Veyfvegendǝn cǝnuba ingilis vǝ belçikalılar tǝǝrrüzlǝr
yapırdılar. 

Düşmǝn bizim bir para xǝndǝklǝri tutmaq müvǝf‐
fǝqiyyǝtinǝ nail olduğundandır ki, topçu xǝtlǝrimizǝ çat‐
mışlar. Günortadan sonra düşmǝn işbu xǝtt üzǝrinǝ tǝǝr‐
rüzdǝ davam edirdi: Diksmyoydedǝn cǝnubdakı dǝmiryolu
tǝpǝsi, Klerken, Hutulst, Stadenreke, Stadenberq (bu ad
dǝyişmişdir). Bu xǝtt ǝleyhinǝ açılan düşmǝn tǝǝrrüzlǝri
axşama kimi müharibǝ meydanına keçirdiyimiz ehtiyat
hissǝlǝri tǝrǝfindǝn dǝf edilmişdir. Vitşate hündürlüklǝri
düşmǝnin dǝfǝatlı [tǝkrarlanan] hücumlarına mǝruz qalarsa
da, bizim ǝlimizdǝ qalmışdır. Kambredǝn qǝrbǝ dün sǝhǝr
tezdǝn biz öz xǝttimizi açıq sǝhradan arxa xǝtt tǝrǝfǝ,
Kodridǝn qǝrbdǝki Arle‐Obinye vǝ Kambre‐Markuendǝn
cǝnub‐qǝrbǝ, ǝski xǝttimiz Viller‐Qüsleyn tǝrǝfǝ çǝkdik.
Eylülün 27‐dǝki müharibǝdǝ Markuen kanalı kǝnarlarındakı
xǝtlǝrimizi itirdiyimizdǝn naşi, bugünkü tǝbǝddülatı [dǝyi ‐
şikliyi] yapmaq mǝcburiyyǝtindǝ idik. Bu işi gecǝ
yapdığımızdan naşi, düşmǝn tǝrǝfindǝn heç bir tǝşǝbbüsat
görülmǝdi. Düşmǝn sǝhǝr tǝxliyyǝ etdiyimiz xǝtti dǝhşǝtli
atǝş altına almışdır. Günorta zamanı düşmǝn böyük
qüvvǝlǝr ilǝ tǝǝrrüz yaparaq, Kambredǝn şimal‐qǝrb vǝ
qǝrbǝ tǝrǝf xǝtlǝri tǝzyiq altına almağa başladı.
Tǝrǝfimizdǝn dǝf edilmişlǝr. Habelǝ Markuendǝn cǝnuba
tǝrǝf başlanan tǝǝrrüz dǝ tǝrǝfimizdǝn saxladılmışdır. 

Almaniya Kronprins ordusu. Elet‐En arasında biz xǝt‐
timizi Uaza‐Ena kanal arxası Elet üzǝrindǝki Anizi‐le‐Şato, En
üzǝrindǝki Burje tǝrǝfinǝ çǝkdik. Düşmǝn tǝrǝfindǝn
iqdamat [tǝşǝbbüs] müşahidǝ olunmamış. 

Berlin – 29 sentyabr. Bir neçǝ gün zǝrfindǝ layihǝ üzrǝ
hazırlanan qoşun hǝrǝkatı düşmǝn tǝrǝfindǝn heç bir
iqdamat olunmadan qövldǝn feilǝ [sözdǝn işǝ] gǝtirilmişdir.
Syuippdǝn qǝrbǝ bizdǝn ötrü müvǝffǝqiyyǝtli surǝtdǝ piş‐
dar [ön qüvvǝlǝr] toqquşmaları davam edirdi. Syuipp ilǝ Ena
arasında, Arqon ilǝ Maas miyanında [arasında] düşmǝn
güclü tǝǝrrüzlǝr yapmışdır. Bu tǝǝrrüzlǝr xüsusǝn dün düş‐
mǝndǝn ötrü dǝhşǝtli olaraq böyük tǝlǝfata sǝbǝb olmuş‐
dur. Bizim bir çox başqa‐başqa hissǝlǝrdǝn mürǝkkǝb
qoşunlarımız işlǝrinin müşküllüyünǝ baxmayaraq, şücaǝtlǝr
ibraz edǝrǝk [göstǝrǝrǝk] düşmǝn tǝǝrrüzlǝrini qǝh‐
rǝmananǝ bir surǝtdǝ dǝf etmişlǝr. Syuipp ilǝ Ena miyanın‐
da firǝnglǝr altı dǝfǝ tanklar kömǝyilǝ tǝǝrrüz yapsalar da,
dǝhşǝtli müharibǝlǝrdǝn sonra geri atılmışlar. Düşmǝnin
yeganǝ müvǝffǝqiyyǝti mǝhǝlli ǝhǝmiyyǝti haiz [lokal
ǝhǝmiyyǝtǝ sahib] Sommpini işğal etmǝkdǝn ibarǝtdir ki,
bizim müdafiǝ xǝttimizin içǝri tǝrǝfindǝdir. Arqonlarda
düşmǝnin Er vadisindǝki hǝrǝkatından naşi, biz o xǝtlǝrimizi
Binervilldǝn cǝnub‐şǝrqǝ, Apremondan cǝnub‐qǝrbǝ tǝrǝf
çǝkmǝk mǝcburiyyǝtindǝ olduq. 

Amerikalılar hǝrbǝ yeni firqǝlǝr sövq edǝrǝk dǝfaǝtlǝ
Apremon‐Sierj vǝ Arqon yamacı bǝrabǝrindǝki Brielǝ
dǝfaǝtlǝ tǝǝrrüzlǝr yapmışlar. 

Onlar burada mǝhǝlli ǝhǝmiyyǝti haiz bir para müvǝf‐
fǝqiyyǝtǝ nail olmuşlar. Sierjdǝn şǝrqǝ Apremon ǝtrafında
bizim xǝtlǝrimizi Kumel vǝ Feyn meşǝlǝrinǝ tǝrǝf sıxmışlar.
Burada düşmǝnin tǝǝrrüzatı [hücumları] bizim müdafiǝ
xǝtlǝrimizǝ rast gǝlǝrǝk dayandırılmış vǝ ǝlbǝyaxa
müharibǝsindǝn sonra dǝf edilmişdir. Biz ǝkstǝǝrrüz yap‐
mışıq. 

Bizim hava donanmamız müvǝffǝqiyyǝtli hücumlar
yaparaq düşmǝnǝ böyük tǝlǝfat vermişdir. Dünkü müha‐
ribǝlǝrdǝ düşmǝnin 150‐dǝn ziyadǝ tankları tǝrǝfimizdǝn
tǝxrib edilmişdir [sıradan çıxarılmışdır]. Biz dün düşmǝnin
33 tǝyyarǝ, 3 ǝdǝd balonlarını vurmuşuq. 

Berlin – 29 sentyabr. Hǝrbi xǝbǝr. İprdǝn şǝrqǝ mǝhǝlli
toqquşmalar olmuş, Kambre ilǝ Sen‐Kanten arasında güclü
müharibǝlǝr davam edir. Geniş cǝbhǝ boyu başlanmış ingilis
tǝyziqatı müvǝffǝqiyyǝtǝ nail olmamışdır. Şampanda vǝ
Arqon ilǝ Maas arasında başlanmış firǝngamerikalıların
tǝǝrrüzatı dǝf edilmiş, fǝqǝt Ardelin hǝr iki kǝnarında
düşmǝn bir qǝdǝr irǝli soxulmuşdur. 

Berlin – 30 sentyabr. Axşamkı hǝrbi xǝbǝr. Flandriyada
filcümlǝ [bütünlüklǝ] gün sakit keçmiş. Kambrenin hǝr iki
tǝrǝfindǝ yenilǝnmiş ingilis tǝǝrrüzatı müvǝffǝqiyyǝtǝ
ermǝyǝrǝk, böyük tǝlǝfatına sǝbǝb olmuşdur. Axşam za‐
manı Le‐Katledǝn qǝrbǝ müharibǝlǝr kǝsbi‐şiddǝt etmişdir
[şiddǝtlǝnmişdir]. Şampanda firǝnglǝr xüsusi tǝǝrrüzlǝr
yapırlar. Arqondan şǝrqǝ amerikalıların güclü tǝǝrrüzlǝri dǝf
edilmişdir. 

Berlin – 30 sentyabr. Kronprins Ruprext vǝ Boyn ordusu.
Düşmǝn Flandriyada öz tǝǝrrüzatında davam edirdi. Eylülün
26‐da düşmǝnin bizim sipǝrlǝrǝ soxulması bizi müdafiǝ xǝt‐
timizin sağ cinahı[nı] Handzeym arxasından geri çǝkib
Vitşate xǝttini boşaltmağa mǝcbur etmişdir. Sol cinahda
düşmǝnin Handzeym xǝtti, Zarren‐Vest‐rozebek xǝtlǝri ǝley‐
hinǝ açdığı tǝǝrrüzat tǝrǝfimizdǝn dǝf edilmişdir. Paşendeyl
ilǝ Vossemolen arasında düşmǝn irǝli soxulub, Morslede
Dadizeleyǝ çatmışdır. Burada biz düşmǝnin tǝzyiqini
dayandırdıq. Lis ǝtrafında Hautem tǝrǝfindǝn Komen
tǝrǝf[ə] soxulmuş düşmǝn ǝks‐hücumlarımız nǝticǝsi olaraq
geri atılmışdır. Biz burada Lis ovasında müharibǝ ediriz.
Kambre ilǝ Sen‐Kanten arasında qızğın müharibǝlǝr davam
edir. Düşmǝn şǝhǝri işğal etmǝk qǝsdi ilǝ müharibǝyǝ 18
firqǝ sövq etmişdir. Kambredǝn şimala tǝrǝf 8 dǝfǝ tǝkrar
edilǝn tǝǝrrüzlǝr nǝticǝsiz qalmışdır. Tillo yaxınlığında biz
müvǝffǝqiyyǝtli ǝks‐tǝǝrrüzlǝr yapdıq. Kambre, Provil vǝ
Kattenir ǝtrafında düşmǝn möhkǝmlǝşmǝyǝ müvǝffǝq
olmuşdur. Biz burada şǝhǝrin qǝrb tǝrǝflǝrini Şelda arxasın‐
da tutub düşmǝnin dǝhşǝtli hücumlarını dǝf ediriz.
Markuendǝn şimala kanal üzǝrindǝn edilǝn düşmǝn tǝǝrrü‐
zlǝri Kambre‐Masniyer yolu üzǝrindǝ dǝf edilmişdir.
Markuendǝn cǝnuba düşmǝn bizi Masniyer‐Krevekur kanalı
tǝrǝfinǝ sıxmışdır. Düşmǝn bizi Vaani vǝ Bellikurdan tǝzyiq
altına almış. Biz düşmǝnin kǝrratla [dǝfǝlǝrlǝ] etdiyi tǝǝrrüz‐
lǝrini tamamǝn dǝf etdik. Bir neçǝ vaxt müqǝddǝm [ǝvvǝl]
[qeyb] etdiyimiz Viller‐Qüsleyni yenidǝn işğala müvǝffǝq

olduq. Düşmǝn tǝrǝfindǝn tutulmuş yeni sipǝrlǝr, tǝrǝ‐
fimizdǝn yapılan müvǝffǝqiyyǝtli ǝks‐hücumlar nǝticǝsindǝ
işğal edilmişdir. Qonnelye vǝ Viller‐Qüsleyn ǝtrafında
dǝhşǝtli müharibǝlǝrdǝ iştirak edǝn firqǝlǝrimiz ehtiyat
qitǝatımız vasitǝsilǝ ǝks‐hücumlar yaparaq, Markuen
tǝrǝfindǝn üzǝrimizǝ yürümǝkdǝ olan düşmǝni geriyǝ
püskürtmüşdür. Bellikur ilǝ Bellenqliz[dǝ] düşmǝn kanaldan
irǝliyǝ soxulmuş. Axşam zamanı düşmǝni işbu xǝtlǝrdǝ
dayandırdıq. Bellikurun qǝrb tǝrǝflǝri, Qrikurdan şimala
düşmǝn tǝǝrrüzçülǝrini dǝf edǝn alaylarımız axşam zamanı
buradan öz cinahlarını Leokur tǝrǝfinǝ çǝkmǝyǝ mǝcbur
olmuşlar. Bizim üçün müvǝffǝqiyyǝtli olan dünkü
müharibǝlǝrdǝ bizim bütün hissǝlǝrimiz iştirak etmişlǝr.
İngilislǝr mǝhǝlli ǝhǝmiyyǝti haiz müvǝffǝqiyyǝtǝ böyük
tǝlǝfat müqabilindǝ nail olmuşlar. 

Alman Kronprins vǝ Qalvits ordusu. Düşmǝn Uaza vǝ Ena
kanalı dairǝsindǝki tǝǝrrüzlǝrindǝ davam edir. Buradakı piş‐
darlar [ön qüvvǝlǝr] toqquşmasında biz ǝsirlǝr aldıq. Syuipp
ilǝ Ena arasında firǝnglǝr, Arqonun şǝrq yamacı üzǝrinǝ vǝ
Arqon ilǝ Maas arasında amerikalılar öz tǝǝrrüzlǝrindǝ
davam etmǝkdǝdirlǝr. Düşmǝn dün müharibǝ meydanına
bir neçǝ yeni firqǝlǝr sövq etmişdir. Oberne ilǝ Sommpi
arasında düşmǝn 9 dǝfǝ tǝǝrrüz yapmışdır. Manr vǝ
Arbeyldǝn şǝrqǝ olan ǝrazi düşmǝn ǝlindǝ qalmışdır. Biz
axşam zamanı düşmǝni dǝf etdikdǝn sonra Arbeyl, Seşo‐
Vukozvildǝn şimala olan Liridǝ duruyoruz. 

Arqon meşǝlǝrinin şǝrq kǝnarlarındakı sipǝrlǝrimiz vǝ
Arqon ilǝ Maas arasındakı xǝtlǝrimizi amerikalılar zor‐
lamışlar. Bunların tǝǝrrüzatı müvǝffǝqiyyǝtǝ nail
olmamışdır. Lirinin vadilǝrindǝ biz düşmǝndǝn Apremon ilǝ
Montrebo meşǝsini işğal etdik. Burada amerikalıları kilo‐
metrǝdǝn ziyadǝ geri püskürtmüşük. Dün biz 45 düşmǝn
tǝyyarǝsini vurduq. 

“Pressbüro”nun 24 eylül [sentyabr] tarixindǝn verdiyi
mǝlumata görǝ, eylülün 16‐da bir çox qatil vǝ canilǝr
tǝrǝfindǝn Reyn vǝ Mozel nahiyǝlǝrindǝ neçǝ Almaniya
şǝhǝr vǝ kǝndlǝri bombardman edilmişdir. Düşmǝn ǝksinǝ
şǝhadǝt [şahidlik] edǝrsǝ, yalandır. Onların mǝqsǝdi alman
millǝtini vǝ mǝxsusiyyǝtini mǝhv etmǝkdir. Bu maarif yolun‐
da “mübarizǝ” edǝnlǝr Maynsdakı İohan kilsǝsinin dağılması
vǝ Ştutqartda 6 qadının vǝ 4 çocuğun öldürülmǝsi ilǝ fǝxr
edǝ bilǝrlǝr. Xüsusi mülklǝrǝ vǝ hǝrbi müǝssisǝlǝrǝ zǝrǝr
dǝymǝmişdir. Bu “müharibǝ” zamanında düşmǝn 36 buçuq
saat vaxt itirmişdir. Düşmǝnin 9 tǝyyarǝsini vurmağa müvǝf‐
fǝq olduq. Böylǝliklǝ düşmǝnin bu dǝfǝki hücumunun ǝhǝ‐
miyyǝti olmadı. Bununla düşmǝn daha da bizim nifrǝtimizi
qazanır. Alman millǝti heç vaxt Mayns vǝ Ştutqartdakı
cinayǝtlǝri yadından çıxarmayacaqdır. 

SÜLH ƏTRAFINDA

Avstriya vǝ sülh 
Avstriya Mǝclisi‐Mǝbusanında sülh haqqında müzakirat

vǝ münaqişat cǝrǝyan etmişdir. 

Mütarikǝ [atǝşkǝs] barǝsindǝ şayiǝlǝr 
Etilaf dövlǝtlǝrinin Haaqadan verdiyi mǝlumatlarına

görǝ, bu il qışın ǝvailindǝ [ǝvvǝllǝrindǝ] dava meydanların‐
da sakitlik başlanan zaman müharib [savaşan] hökumǝtlǝr
iki tǝrǝfin qǝbul edǝ bilǝcǝyi şǝraitlǝ [şǝrtlǝrlǝ] mütarikǝyǝ
başlanılacaqdır. Mütarikǝ ǝsnasında hǝrb vǝ sülh mǝsǝlǝlǝri
dǝ danışılacaqdır. 

Sülh heyǝti 
Bolqariya sülh heyǝtinin üzvlǝri bu günlǝrdǝ Strumçiyǝ

Müttǝfiq dövlǝtlǝrin müvǝkkillǝri yanına getmişlǝr. 
Blok orduya etdiyi xitabında, hǝrbi vǝ vǝtǝndaş niza‐

mının saxlanmasını tǝlǝb etmişdir. 

İngiltǝrǝ fǝhlǝlǝri sülh istǝyirlǝr 
Böyük İngiltǝrǝ Konfransında fǝhlǝlǝr 2 milyon yarım

sǝslǝ yarım milyon rǝy müqabilindǝ davanın uzadılmasına
zidd bir qǝtnamǝ çıxarıb, davadan gözlǝnilǝn mǝqsǝdlǝrin
elanını hökumǝtdǝn tǝlǝb etmişlǝrdir. 

Bolqariya vǝ sülh 
Tiflisdǝ müntǝşir [nǝşr olunan] “Borba” qǝzetǝsi

müxbirinin Londradan verilmiş “Bolqariya sülhdǝ iştirak
edǝcǝk” xǝbǝrinin mǝnasını sorduqda, Almaniya
nümayǝndǝsi doktor Tsuqmayer demişdir ki: “Avstriyanın
rǝsmi elanından sonra Bolqariyanın bu növ hǝrǝkǝti bizǝ
aşkar olmalıdır. Əlbǝttǝ Avstriyanın böylǝ hǝrǝkǝti öz müt‐
tǝfiqlǝrinin rǝyinǝ müvafiq olub onların sülhdǝ iştirak
edǝcǝklǝrinǝ şübhǝ qalmayır. Almaniya vǝ müttǝfiqlǝri ara‐
sında heç bir ixtilaf yoxdur. Dobruca vǝ Meriç mǝsǝlǝsindǝn
naşi [ötrü] Türkiyǝ ilǝ Bolqariya arasında ixtilaf olmuş idiysǝ
dǝ, Tǝlǝt bǝyin Berlin sǝfǝrindǝn sonra bu ixtilaf rǝf olmuş‐
dur [aradan qalxmışdır], zǝnn edirǝm.” 

BOLQARİYA HADİSATI
[HADİSƏLƏRİ]

Bolqariya inqilabı barǝsindǝ bolşevik mǝlumatı 
Moskva mǝtbuatında Berlindǝn 29 eylül [sentyabr] tar‐

ixindǝn böylǝ yazırlar: “Bu günlǝrdǝ Almaniya parlament
dairǝlǝrindǝ dǝvǝran edǝn [gǝzǝn] şayiǝlǝrǝ görǝ,
Bolqariyada ǝsgǝr inqilabı vaqe olub, Bolqariyanın Əsgǝr
Nümayǝndǝlǝri Şurası Ferdinanda taxtdan düşmǝsini tǝklif
etmişdir. Bundan naşi, Ferdinand Macaristana getmişdir. 

Bolqariyadan alınan inqilab xǝbǝrlǝri Berlin borsasında
[birjasında] böyük hǝyǝcana sǝbǝb olmuşdur. Böyük zavod‐
ların sǝhmlǝri 60 faiz aşağı düşmüşdür. 

Hindenburq vǝ Lüdendorf  Berlinǝ gǝlmişlǝr. Bu yaxınlar‐
da Vilhelmin buraya qayıtması bǝklǝnilir.” 

* * * 

Hintsin rǝyi 
Berlindǝ Hints Reyxstaqın Baş heyǝtindǝ irad etdiyi

nitqindǝ Bolqariya hadisatı barǝsindǝ demişdir ki, o, vǝ‐
ziyyǝti ciddi sanıb, Bolqariya Hökumǝtinin qarşı çıxacağına

ǝmindir. Hints güman edir ki, Almaniya tǝrǝfindǝn
Bolqariyaya göndǝrilǝn qüvvǝ mǝmlǝkǝtdǝ hǝrbi nizamın
iadǝsinǝ [bǝrqǝrar edilmǝsinǝ] müvǝffǝq olacaqdır vǝ Bol‐
qariyanın ittifaqdan çıxmağı hǝlǝ qǝti surǝtdǝ deyildir. 

NƏZARƏTLƏRİMİZDƏ 
[NAZİRLİKLƏRİMİZDƏ]

Ticarǝt vǝ Sǝna’ǝt [Sǝnaye] Nǝzarǝtindǝ 
İdarǝ işlǝrinǝ yaxın bir kişinin [nǝfǝrin] tǝsǝvvürati‐

xüsusiyyǝsi [şǝxsi tǝsǝvvürlǝri] ilǝ bǝrabǝr, bu işlǝrin
ǝhvalından müxbirimizin aldığı mǝlumat bǝrvǝchi‐atidir
[aşağıdakı kimidir]: 

Şimdilik nǝzarǝtlǝrin tǝdili vǝ islah edildiyi [dǝyişiklik vǝ
islahatlar aparıldığı] ǝsnada, daxili işimizin haqqında bir öylǝ
fikir izhar etmǝk olmaz. 

Xarici cǝhǝtinǝ gǝldikdǝ, arada bolşeviklǝrin bizǝ
buraxdığı neft (mazut) mǝsǝlǝsi vardır ki, istǝr hökumǝt,
istǝr mǝdǝn sahiblǝri bu mǝsǝlǝyǝ sakitanǝ baxammırlar.
Bolşevik hökumǝtindǝn qalmış borcları vermǝk üzrǝ
hökumǝt bunu bir rǝhn [girov] kimi tǝlǝqqi [qǝbul] edib,
kǝndi tǝhti‐idarǝsindǝ [idarǝsi altında] görmǝk istǝyir. 

Bundan maǝda [başqa] hökumǝt, ǝski idarǝ vǝ müǝs‐
sisǝlǝri yenidǝn işǝ salıb, Bakı ticarǝt vǝ sǝna’ǝtini [sǝna‐
yesini] gözǝl bir vǝziyyǝt almaq üçün çalışacaqdır. Ola bilsin
ki, yeni açılmış Azǝrbaycan Dövlǝt Bankası [Bankı] bu
istehsalatı (yǝni nefti) girov qoymaq yaxud başqa ǝmǝliyyat
yapmaq vasitǝsilǝ neft mǝdǝnlǝrini irǝliki halına
gǝtirǝcǝkdir. Bu növ ilǝ müǝssisǝlǝr ehtiyacını hökumǝt
bankası ödǝmiş olduğu halda, Hacı‐Tǝrxan vasitǝsilǝ Rusiya
Hökumǝti ilǝ dǝ ǝlaqǝni eyilǝşdirǝcǝyi [yaxşılaşdıracağı]
tǝbiidir. Rusiya neft satışı üçün bir meydan olduğundan, bu
mǝsǝlǝ haqqında hökumǝt[in] böyük bir ciddiyyǝt göstǝrǝ‐
cǝyinǝ qǝnaǝt hasil olunmuş. 

Hala [hǝlǝlik] bu neft haqqında hökumǝt çabuqca
sǝrhesab olmaq ilǝ bir sǝrmayǝ hazırlayacaqdır. Yaxud şu
nefti sǝrvǝtdarlar miyanında [arasında] tǝqsim edǝrǝk
[bölǝrǝk] onlara maddi bir müavinǝtdǝ [yardımda] bulu‐
nacaqdır. Ola bilsin ki, bir başqa yol ara[ya]caq olur. 

Binaileyh bu xüsusda yollar pǝk çoxdur. Fǝqǝt lazımdır ki,
neft sǝna’ǝti, ǝskidǝn kǝndisini göstǝrmiş Bakı Neftçilǝri
Şurası (Sovet Syezd) kimi bir idarǝ tǝhti‐nǝzarǝtindǝ olsun. 

Bu idarǝyǝ bizim etimadımız kamil vǝ ticarǝtimizin par‐
laq bir vǝziyyǝt qǝbul edǝcǝyinǝ ümidimiz dǝ az deyildir. 

İştǝ bundan maǝda şimdilik bir şey demǝk olmasın
gǝrǝk. 

M. H. 

BAKI XƏBƏRLƏRİ

Dün Bakı valisi Mǝhǝmmǝd Fǝthi bǝy Quba uyezdindǝn
qayıdıb öz vǝzifǝsini icraya başlamışdır. 

***

Maarif naziri ǝmr vermişdir ki, tǝşrini‐ǝvvǝlin [oktyabrın]
20‐dǝ hamı mǝktǝblǝr tǝdrisǝ başlasın. 

General Mehmandarovun tǝyini 
General S[ǝmǝd] b[ǝy] Mehmandarov Heyǝti‐Vükǝla

Rǝisi [Baş Nazir] yanında xüsusi mǝmur tǝyin olunmuşdur. 
Gürcüstan nümayǝndǝsi 
Dün Azǝrbaycan Hökumǝti cǝnbindǝ [yanında]

Gürcüstan Cümhuriyyǝti tǝrǝfindǝn siyasi nümayǝndǝ tǝyin
olunmuş Kartsivadze Bakıya gǝlib Xariciyyǝ nazirini ziyarǝt
etmişdir. 

Gürcüstandan ötrü neft 
Azǝrbaycan Hökumǝti qǝt etmişdir ki, ticarǝt vǝ tranzit

şǝrtnamǝsi bağlanılacaqdır. Gürcüstan Hökumǝtinǝ üç gün
müddǝtindǝ hǝr gündǝ 13 vaqon neft vǝ 2 vaqon cövhǝr
göndǝrilsin. Yuxarıda yazılan şǝrtnamǝni bağlamaq üçün bu
günlǝrdǝ Bakıya Gürcüstan müvǝkkili gǝlǝcǝkdir. 

Çörǝkçilǝrin istidası [xahişi] 
Mǝlum olduğu üzrǝ Bakı dǝyirmançılarından Ağabala

Quliyev bu vaxta kimi Bakı şǝhǝrinin un vǝ çörǝk işlǝrinǝ
nǝzarǝt edirdi. Keçǝn gün Bǝlǝdiyyǝ İdarǝsinǝ gǝlǝn bir çox
çörǝkçilǝrin imzaları ilǝ imzalanmış ǝrizǝdǝn anlaşılmış ki,
Ağabala Quliyev öz vǝzifǝsindǝn kǝnar edilmişdir. 

Binaileyh [buna görǝ], çörǝkçilǝr Quliyevin çörǝk vǝ un
işindǝ olan tǝcrübǝsini vǝ camaat işlǝrindǝ göstǝrdiyi
mǝharǝt vǝ xǝbǝrdarlığını nǝzǝrǝ alıb da Bǝlǝdiyyǝdǝn xahiş
edirlǝr ki, mǝrqum [adı çǝkilǝn] Quliyev dübarǝ öz vǝzifǝs‐
inǝ iadǝ edilsin [qaytarılsın]. 

Zibil (süpürüntü) yandıran buxarılar 
İdarǝnin qǝrarına binaǝn şǝhǝrin müxtǝlif mǝrkǝzlǝrindǝ

iyirmi ǝdǝd süpürüntü (zibil) yandıran buxarılar tǝmiri
mǝsǝlǝsi tǝhti‐qǝrara alındı. Bunun üçün 113 min rublǝ xǝrc
edilǝcǝkdir. 

7 milyon rublǝ istiqraz 
Bǝlǝdiyyǝnin nǝqdiyyǝ [maliyyǝ] cǝhǝtcǝ işlǝri pǝk fǝna

olduğu barǝsindǝ İdarǝ tǝrǝfindǝn dinlǝnib axırda qǝrar ver‐
ildi ki, Türk Komandanlığından 7 milyon rublǝ Bǝlǝdiyyǝ
mǝsarifi üçün istiqraz xüsusunda tǝşǝbbüsatda bulunulsun. 

* * * 

Eylülün [sentyabrın] 30‐da Şǝhǝr İdarǝsi rǝisi İlyuşkinin
mǝruzǝsindǝn anlaşılmışdır ki, şǝhǝrin maliyyǝ cǝhǝtcǝ halı
çox da yaxşı deyildir. Şǝhǝrin 7 milyona kimi zǝrǝri vǝ 50 mil‐
yondan ziyadǝ borcu vardır. Şǝhǝrin lazımi ehtiyacı, yǝni
xǝstǝxana, zibil arabaları, mǝmurların mǝvacibini ver‐
mǝkdǝn ötrü yeni mǝdaxil lazımdır. 

“ÀÇßÐÁÀÉÚÀÍ” ãÿçåòèíèí 1918-úè èë 10 oktéàáð (Ъцмя ахшамы эцнц) òàðèõëè XI íюìðÿñèíèí ADA Universitetinin dяstяyi ilя òðàíñëèòåðàñèéàñû
Pǝncşǝnbǝ, 3 mǝhǝrrǝmülhǝram sǝnǝ

1337. 10 tǝşrini‐ǝvvǝl sǝnǝ 1918.

Gündǝlik siyasi, ictimai, ǝdǝbi, 
iqtisadi türk qǝzetǝsidir

Mǝhǝlli‐idarǝ: 
Bakı, Kolyubakinskaya küçǝdǝ

“Azǝrbaycan” idarǝsi. 

Telefon nömrǝ: 6‐91. 

Tǝk nüsxǝsi 50 qǝpik. 

Türk vǝ islamlığa müfid mǝqalǝlǝrǝ
sǝhifǝlǝrimiz açıqdır. 

Dǝrc olunmayan övraq iadǝ edilmǝz. 

Dǝrc edilǝn mǝqalatın mükafatını 
idarǝ tǝyin edir. 

Abunǝ şǝraiti: 
Yanvarın birinǝdǝk Bakı üçün 35,
başqa şǝhǝrlǝrǝ 42 rublǝdir. 

Bir aylığı Bakıda 12, 
başqa şǝhǝrlǝrdǝ 19 rublǝdir. 

Elan fiatı: sǝtri 2 rublǝ. Kǝrratla gedǝn
elanlar üçün güzǝşt edilir. 

Bu qǝdǝr müşkül halda olan maliyyǝ mǝsǝlǝlǝri hǝll olu‐
nana qǝdǝr, Şǝhǝr İdarǝsinin Maliyyǝ şöbǝsi qǝt etmişdir ki,
Azǝrbaycan Hökumǝtinǝ müraciǝt edib faizsiz milyon yarım
borc istǝsin. 

* * * 

Dǝmiryolları naziri [müfəttişi] mühǝndis Pǝrviz Mirzǝ
hamı mövqif [stansiya] naçalniklǝrinǝ (Poylu mövqifinǝ
kimi) müraciǝt edib, mövqiflǝrdǝ Bakı bon puluyla Nikolay
vǝ Kerenski pullarının bǝrabǝr qiymǝtlǝ işlǝmǝsini xahiş
etmişdir. 

Kiçik zabitan [zabitlǝr] mǝktǝbi 
Gǝncǝdǝ kiçik zabitan mǝktǝbi fǝaliyyǝtǝ başlamışdır.

Kimin aşağıda ǝsamisi zikr olunan [adları çǝkilǝn] mǝk‐
tǝblǝrdǝn şǝhadǝtnamǝlǝri olanlar, mǝktǝbǝ daxil ola
bilǝr: 

1) Gimnaziya; 
2) Realnı mǝktǝbi; 
3) Ticarǝt mǝktǝbi; 
4) Kadet korpus mǝktǝbi; 
5) Edadi sǝnaye mǝktǝbi; 
6) Ərazi mǝktǝbi; 
7) Darülmüǝllimin; 
8) Ali darülmüǝllimin; 
9) Bǝhriyyǝ [dǝnizçilik] mǝktǝbi; 
10) Ali‐ibtidai mǝktǝbi; 
11) Şǝhǝr mǝktǝblǝri; 
12) İki sinifli xalq mǝktǝbi; 
13) Yunkerlǝr mǝktǝbi; 
14) Azad ǝsgǝrlik şǝhadǝtnamǝsi; 
15) Əvvǝlinci dǝrǝcǝ şǝhadǝtnamǝ; 
16) Xalq müǝllimi şǝhadǝtnamǝsi; 
17) Sǝnǝt mǝktǝbi; 
18) Tiflisdǝki Bağbanlıq mǝktǝbi; 
19) Ev müǝllimi şǝhadǝtnamǝsi; 
20) Bakıdakı Sǝadǝt mǝktǝbi; 
21) Tiflisdǝki Ruhani mǝktǝbi; 
22) Tiflisdǝki Əli vǝ Mǝhǝmmǝd ruhani mǝktǝbi; 
23) Hǝrbi feldşer mǝktǝbi; 
24) Ali sǝnaye mǝktǝbi.

Bǝlǝdiyyǝ Şurası 
Srağa gün Qasım Qasımovun tǝhti‐sǝdarǝtindǝ [sǝdrliyi

altında] olaraq Bǝlǝdiyyǝ Şurasının iclası vüqu bulmuşdur.
Əvvǝlcǝ Bǝlǝdiyyǝ Şurası üzvü Roxlin vǝ Bǝlǝdiyyǝ İdarǝsi
üzvü M[ǝlik bǝy] Soltanovun öz vǝzifǝlǝrindǝn istefaları
ǝrizǝ[si] dinlǝnib, Şura tǝrǝfindǝn qǝbul edilmişdir. 

Bǝ’dǝhu [ondan sonra] mǝsailicariyyǝdǝn [cari
mǝsǝlǝlǝrdǝn] hifzüssihhǝ [gigiyena] vǝ su işlǝrinǝ baxan
şöbǝlǝrǝ üzv intixabı [seçilmǝsi] mǝsǝlǝsi mǝhǝlli‐müza‐
kirǝyǝ qonuldu. İntixabat nǝticǝsindǝ mühǝndis İbad
Əliyev su işlǝrinǝ baxan üzv 32 sǝs ilǝ intixab edilmişdir.
Hǝmçinin Yaqub Mehdiyev Bǝlǝdiyyǝ rǝisi müavinliyinǝ
ildǝ 15 min rublǝ mǝvacib ilǝ intixab edildi. 

Bir buçuq milyon rublǝ istiqraz 
Bǝlǝdiyyǝ İdarǝsi üzvü Pleskaçevskinin layihǝsilǝ

Bǝlǝdiyyǝnin mǝsarificariyyǝsi [cari xǝrclǝri] üçün Azǝr‐
baycan Hökumǝtindǝn bir buçuq milyon rublǝ istiqraz
etmǝk ǝksǝriyyǝti‐ara [sǝs çoxluğu] ilǝ tǝhti‐qǝrara alındı. 

Sonra Darüleytamın [yetimxananın] çocuqlara mǝxsus
xǝstǝxanaya tǝbdil edilmǝsi [çevrilmǝsi] mǝsǝlǝsi bir çox
mübahisata uğradı. 

Axirülǝmr [nǝhayǝt] qǝrar verildi ki, upravanın layihǝsi
qǝbul edilsin vǝ Darüleytam çocuq xǝstǝxanasına tǝbdil
edilsin. Bununla bahǝm, Bǝlǝdiyyǝ İdarǝsinǝ tǝklif edilir ki,
Bǝlǝdiyyǝnin darüleytam idarǝlǝrinǝ ciddi nǝzarǝt etsin. 

TİFLİS XƏBƏRLƏRİ

Tiflis qǝzetǝlǝrindǝ gürcü Daxiliyyǝ Nǝzarǝtindǝn böylǝ
xǝbǝr verirlǝr. 

Daxiliyyǝ Nǝzarǝtinin cǝnbindǝki [nǝzdindǝki] xüsusi
heyǝt xǝbǝr almışdır ki, sabiq gürcü bǝy vǝ knyazları sabiq
zadǝgan rǝisi Baqration‐Davidovun evindǝ gizli
müşavirǝlǝr yapırlar. Bu müşavirǝlǝrdǝ keçmiş inqilab
zamanı onlara verilmiş zǝrǝrin Qori uyezdi kǝndçilǝrindǝn
alınması mǝsǝlǝsi müzakirǝ edilirmiş. Hökumǝtdǝn gizli
xüsusi zadǝgan dǝstǝsi tǝşkil edib, bu növlǝ kǝndçilǝrdǝn
zǝrǝrlǝri almaq qǝt olunubmuş. Bu dǝstǝ 1905‐ci ildǝn
bǝri Abduşelişvili tǝrǝfindǝn tǝşkil olunub da, Qori
uyezdindǝ baş çıxaran “Qara zadǝgan üzlüyü” mǝram‐
namǝsi ilǝ tǝrtib edilǝcǝkmiş. Hǝmin firqǝnin sabiq üzvlǝri
dǝ bu yeni tǝşkilatda iştirak edǝcǝkmişlǝr. Daxiliyyǝ naziri‐
nin ǝmrilǝ Georgi, David vǝ Vasili Baqration‐Davidovlar,
Roman vǝ İvan Bektabekovlar, Aleksandr Dekanozov, Yusif
Tarkanov hǝbs edilmişlǝr. David Baqrationu hǝbs etdikdǝ,
axtarış nǝticǝsindǝ Varvara Baqration adına bir vǝkalǝt‐
namǝ tapılmışdır. Bu vǝkalǝtnamǝ mövcibincǝ [ǝsasında],
1907‐ci sǝnǝdǝki zǝrǝri pul ilǝ vǝ mal ilǝ yığmağa vǝkil
olunubdur. Varvaranın zǝhmǝtinǝ görǝ ona “hǝrbi qǝni ‐
mǝtdǝn” böyük mükafat verilǝcǝkmiş. Bu qaragüruhun
tǝşkili Gürcüstan Hökumǝtini gǝlǝcǝkdǝki iğtişaşdan xilas
edir. 

Azǝrbaycan ilǝ Gürcüstan arasında mal mübadilǝsi 
Gürcüstan Cümhuriyyǝti Maliyyǝ Nǝzarǝtindǝn Qǝrz

[borc] şöbǝsi dǝftǝrxanasının naziri [müfəttişi] Azǝrbay‐
can Cümhuriyyǝti siyasi nümayǝndǝsindǝn rica etmişdir ki,
Azǝrbaycan Hökumǝti indindǝ [nǝzdindǝ] Gǝncǝ
quberniyasından Tiflisǝ kǝndir yağı gǝtirmǝk barǝsindǝ
tǝşǝbbüsatda bulunsun. Bu yağ kağız pul tǝb’indǝn [çapın‐
dan] ötrü ǝn lüzumlu bir şeydir. 

Qǝndin buğda vǝ arpaya tǝbdil [mübadilǝ] edilǝcǝk
müqavilǝsi icrasına mǝbni [ǝsasǝn], Tiflisdǝn Gǝncǝyǝ 4
vaqon qǝnd göndǝrilmişdir. 

ƏRBABİ‐HİMAYƏNİN 
NƏZƏR‐DİQQƏTİNƏ

7 yaşında bir oğlum iki sǝnǝdir ki, şikǝst olmuşdur. İmdi
hǝkimlǝrin dediyinǝ görǝ, uşağa gǝzmǝkdǝn ötrü qoltuq
ağacı lazımdır. Bu ağacın fiatı isǝ 900 rublǝdir. Bakı ǝhalisinǝ
üzümü tutub rica edirǝm ki, mǝnǝ kömǝkdǝ bulunsunlar.
Allah eşqinǝ uşağa müavinǝtdǝ [yardımda] bulunsunlar. 

Pozenovski küçǝ, ev nömrǝ 18. 
Mǝhǝrrǝm Mǝhǝmmǝdrza oğlu.

QUBERNİYA ƏHVALI
(VİS‐QUBERNATOR 

[VİTSE‐QUBERNATOR] MÜSEYİB 
BƏY İLƏ MÜSAHİBƏ)

Bakı quberniyası xüsusunda bǝzi mǝlumat almaq mǝqsǝ‐
di ilǝ mühǝrririmiz Bakı Vali müavini Müseyib bǝy ilǝ
müsahibǝdǝ bulunmuşdur. Müseyib bǝy cǝnabları bu xüsus‐
da demişlǝr ki: 

“Bu gün Bakı quberniyasının bütün dairǝsi bizim tǝhti‐
idarǝmizdǝdir [idarǝmiz altındadır]. Ancaq Lǝnkǝran
uyezdindǝ Lǝnkǝran şǝhǝri vǝ ǝtrafı qeyd olaraq hǝlǝlik bizǝ
tǝbəiyyǝt [tabeçilik] etmirlǝr. Oradakı müsǝllǝh [silahlı]
dǝstǝlǝr bu vaxta kimi müharibǝsiz tǝhti‐tǝbəiyyǝtimizǝ gir‐
mǝmişdir. Lakin bunu da demǝk gǝrǝk ki, bu sonku müzaki‐
ratdan anlaşılmış ki, Lǝnkǝran qarnizonu da tǝrki‐dava edib,
bu günlǝrdǝ tǝrki‐silah edǝcǝkdir. Quberniyanın sair
uyezdlǝrindǝ hǝyati‐ictimaiyyǝ ǝn adi bir surǝtdǝ davam et‐
mǝkdǝdir. Ərzaq cǝhǝtdǝn ucuzluq vǝ bolluq hǝr yerdǝ
müşahidǝ olunur. Yolların sǝlamǝtliyi, uzaq kǝnd vǝ qǝ‐
sǝbçǝlǝrdǝ olan sükun vǝ rahatlıq vǝ istirahǝt ǝn kafi
dǝrǝcǝdǝdir. Uyezdlǝrdǝ qǝhǝtlik vǝ bahalıq ancaq qǝnd,
çay, manufaktur vǝ neft kimi ǝşyada müşahidǝ olunur.
Uyezdin mǝrkǝzi şǝhǝrlǝrindǝ xǝzinǝ idarǝlǝri, mǝhkǝmǝlǝr
vǝ şǝhǝr idarǝlǝri qǝrari‐sabiq üzrǝ tǝşkil edilmişlǝr. Bǝzi
mǝrkǝzlǝrdǝ kǝndxudalıq ǝvǝzindǝ bǝlǝdiyyǝ idarǝlǝri tǝşkil
edilmǝk xüsusunda da tǝşǝbbüsatda bulun[ul]muşdur.
Piyada vǝ atlı qaraqollar [qarovullar] hǝr bir şǝhǝrlǝrdǝ
bǝrqǝrardır. Zǝbtiyyǝ idarǝlǝrinǝ gǝldikdǝ, bu işlǝr dǝxi get‐
gedǝ tǝhti‐intizama [intizam altına] alınmaqdadır. Polis
idarǝlǝri hǝr bir lazımlı mǝhǝllǝrdǝ açılıb, polis mǝmurları
tǝyin edilmişlǝr. Polis dairǝlǝrindǝ atlı vǝ piyada zǝbtiyyǝlǝr
tǝşkil edilmişlǝr. Postaxana vǝ teleqraflar öz sabiqki qay‐
daları üzrǝ işlǝyirlǝr. Bütün Kür çayı boyu, Qalaqayından
başlamış Bankǝyǝ kimi çay paraxodları işlǝmǝkdǝdir. Ərǝş,
Şamaxı vǝ Cavad uyezdlǝrindǝ bir çox kǝnd vǝ qǝsǝbçǝlǝr
var ki, ǝhalisi qaçıb bağ, bostan vǝ ǝkinǝcǝklǝri sahibsiz
qalmışlar. Bu qaçqınlar vilayǝtimizdǝ görünǝn sülh vǝ asayi ‐
şi görüb ǝcǝlǝ ilǝ [tǝcili surǝtdǝ] bizdǝn izin hasil edirlǝr ki, öz
vǝtǝnlǝrinǝ övdǝt etsinlǝr [qayıtsınlar]. 

Lǝnkǝrandakı müsǝllǝh qoşun ilǝ tǝrki‐silah barǝsindǝ
bizim müzakiratımız bu günlǝrdǝ xitam bulacaqdır. O zaman
bütün quberniyada Azǝrbaycanın hökumǝti‐tammǝsi [tam
hakimiyyǝti] bǝrpa edilǝcǝkdir.” 

Mǝhǝmmǝd Sadiq 

TÜRKİYƏDƏ YENİ İAŞƏ QƏRARNAMƏSİ 

İstanbulda nǝşr edilǝn “Vǝqt” qǝzetǝsi mühǝrriri İaşǝ
naziri Kamal bǝylǝ görüşüb atidǝki bǝyanatı eşitmişdir:

“İaşǝ qǝrarnamǝsinin bu hǝftǝ intişar edǝcǝyinǝ [nǝşr
olunacağına] nǝzǝrǝn, yeni qanunun tǝtbiqinǝ ağustos
ayının ibtidasından [ǝvvǝlindǝn] etibarǝn başlanacaqdır.
İaşǝ Nǝzarǝti Mǝclisi‐Vükǝlaya daxil bulunacaq vǝ yeni
nǝzarǝt müxtǝlif şöbǝlǝrlǝ, mübayiat [tǝdarük] vǝ tövziat
[paylaşdırma] xüsusatıyla [mǝsǝlǝlǝri ilǝ] iştiqal etmǝk
[mǝşğul olmaq] üzrǝ iki böyük dairǝyǝ ayrılacaqdır. Yeni
qanun başlıca üç mühim nöqtǝni ixtiva [ǝhatǝ] etmǝkdǝdir.
Bunlardan birincisi nǝzarǝtin vǝzaif [nazirliyin vǝzifǝlǝri]
qismi, ikincisi nǝzarǝtǝ verilǝn sǝlahiyyǝtlǝr, üçüncüsü dǝ
mücazat [cǝzalar] fǝslini tǝşkil etmǝkdǝdir. 

Vǝzaif qismindǝki mǝvadda [maddǝlǝrǝ] görǝ, İaşǝ
Nǝzarǝti müamilati‐ticariyyǝyǝ [ticarǝt ǝmǝliyyatlarına]
doğrudan‐doğruya [birbaşa] bir müdaxilǝ icra etmǝyǝcǝk,
tacir ilǝ bir rǝsmi dairǝ [qurum] kimi deyil, daha çox bir tacir
kimi hǝrǝkǝt edǝcǝkdir. Bu surǝtlǝ müǝyyǝn ǝsaslar dax‐
ilindǝ piyasada [bazarda] ticari bir rǝqabǝt tövlidinǝ [yaran‐
masına] uğraşılacaqdır. Əşardan bir qaç misl yerinǝ yalnız
bir misl alınacaq, digǝr ehtiyacat [ehtiyaclar] piyasadan
peşin [nağd] para verǝrǝk mübayiǝ [satın almaq] surǝti ilǝ
tǝtmin [tǝmin] olunacaqdır. İdxalat vǝ ixracat beynindǝki
[arasındakı] müvazinǝnin pozulmamasına çalışılacağı kimi,
bunlar arasındakı nisbǝt daima göz önündǝ tutularaq, ona
görǝ tǝdabir ittixaz olunacaqdır [tǝdbirlǝr görülǝcǝkdir].
Bunlar üçün yeni Nǝzarǝtǝ [Nazirliyǝ] firqǝ ǝzasının da [par‐
tiya üzvlǝrinin dǝ] tǝsvib etdiyi vǝchlǝ [bǝyǝndiyi kimi] kafi
dǝrǝcǝ vasi [geniş] sǝlahiyyǝt verilmişdir. Qanunun mücazat
[cǝzalar] fǝsli ǝski iaşǝ qǝrarnamǝlǝrinǝ nǝzǝrǝn daha az
mücazǝti [cǝzanı] istida [tǝlǝb] etmǝkdǝdir. 

Yeni İaşǝ Nǝzarǝti aldığı vǝsait vǝ sǝlahiyyǝtlǝrǝ müqa‐
bil, ǝhali ilǝ bǝrabǝr, hǝrb mǝntǝqǝsi xaricindǝ bulunan
ordunun da iaşǝsini dǝröhdǝ etmişdir [öhdǝsinǝ götür‐
müşdür]. Hǝrb mǝntǝqǝsi olan yerlǝr şimdilik yenǝ cǝhǝti‐
ǝsgǝriyyǝ tǝrǝfindǝn iaşǝ olunacaqdır.”

Kamal bǝy mǝmurların pǝk acıqlı bir vǝziyyǝtdǝ
olduğunu vǝ bunlara nǝ yapılmaq tǝsǝvvüründǝ bulunul‐
duğu[nu] istifsar edǝn [soruşan] mühǝrrirlǝrimizǝ cavabǝn:
“Hǝr halda ilk işim mǝmurların tǝrfihi‐ǝhvalına [rifahını yük‐
sǝltmǝyǝ] çalışmaq, onların ac qalmasına meydan burax‐
mamaq vǝ sui‐istemalın [sui‐istifadǝnin] önünü almağa
uğraşmaq olacaqdır” deyǝ müqabilǝdǝ bulunmuşdur. 

Mǝmurlara hǝr ay müntǝzǝmǝn ǝrzaq verilmǝyǝ çalışıla‐
caqdır. Yeni qǝrarnamǝnin tǝtbiqi ilǝ vǝziyyǝtdǝ eyicǝ bir
sǝlah [yaxşılaşma] hüsula gǝlǝcǝyi qǝviyyǝn [qüvvǝtlǝ]
mǝmul olmaqla [ümid edilmǝklǝ] bǝrabǝr, hǝman bu qǝrar‐
namǝ nǝşr edǝr‐etmǝz, ortalığın sütliman [tamamilǝ, heç

bir problem qalmadan] düzǝlmǝyinǝ inanmaq da pǝk ziyadǝ
safdillik [sadǝlövhlük] olar. İaşǝ işi, böyük vǝ çǝtin bir işdir.
Mǝmlǝkǝtin mǝnabeyi‐iqtisadiyyǝsi [iqtisadi mǝnbǝlǝri]
dörd sǝnǝlik bir hǝrb ilǝ çox ǝskilmişdir. Xalq birdǝn‐birǝ
böyük şeylǝr bǝklǝr vǝ hǝman sülh zamanının övdǝtini
[qayıtmasını] istǝr isǝ, tǝbii, bu qabili‐icra [icrası mümkün]
olammaz. Mǝ’hǝzǝ [bununla belǝ], Kamal bǝyin tǝminatına
görǝ, hǝr dürlü qeyrǝt sǝrf olunacaq, hǝr dürlü himmǝtdǝ
bulunulacaq, qabili‐icra olan şeylǝr sırasıyla, peydǝrpey [bir‐
birinin ardınca] möveyi‐tǝtbiqǝ qonulacaqdır. 

XARİCİ XƏBƏRLƏR

Petroqradda
Petroqraddan Tiflis qǝzetǝlǝrinǝ xǝbǝr verirlǝr ki, bu az

zamanda siyasi inqilab gözlǝnildiyindǝn, şǝhǝr ǝsǝbi bir
vǝziyyǝt almışdır. Əksinqilabın qarşısına hökumǝt tǝrǝfind‐
ǝn ciddi tǝdbir görülür. Sǝrhǝddǝ zirehli avtomobillǝr gǝz‐
işir. Bir çox soqaqlarda pulemyotlar qoyulmuşdur. Əhali
evlǝrindǝn dışarı çıxmayırlar. 

“Royter” acentǝsinin nǝşr etdiyi [yaydığı] mǝlumata
nǝzǝrǝn, Amerika dövlǝtinǝ xǝbǝr verilmişdir ki,
Petroqradda 12 yerdǝ yanğın vaqe olub, soqaqlarda qǝtl vǝ
qarǝt hökmfǝrmadır [hökm sürür]. 

Petroqraddan Nikolayevǝ xǝbǝr verirlǝr ki, Kronştadt,
Helsinqfors vǝ Sveaborqda duran vaporlar Neva çayına girib,
Petroqrad sahilindǝ qǝrar tutmuşlar. Vaporlardakı toplar
şǝhǝrǝ doğru çevrilib, paytaxt atǝş altında saxlanılmaqdadır. 

* * * 

Ermǝnistan Cümhuriyyǝtinin Daxili[yyǝ] naziri Ermǝni
Şurasına layihǝ tǝqdim edib, teleqrafda “Markoni” aparatın‐
da ermǝni hǝrflǝrinin işlǝnmǝsini xahiş etmişdir. Bu layihǝ
Şura tǝrǝfindǝn qǝbul olunub, bu il tǝşrinisani [noyabr]
ayından işlǝnilǝcǝkdir. Poçta müǝssisǝlǝrindǝ teleqraflar er‐
mǝni vǝ rus dillǝrindǝ qǝbul olunacaqdır. 

* * * 

Sabiq Şǝhǝr rǝisi Zoryan Axalsıxdan gǝlmişdir. Onun
dediyinǝ görǝ, türklǝrlǝ ermǝnilǝrin ǝlaqǝsi pǝk gözǝldir.
Ərzaq mǝsǝlǝsi dǝ artıq eyidir. Əkmǝk (çörǝk) girvǝnkǝsi 60
qǝpik, yağ 7 rublǝ yarım, patatesin (kartof) putu 4 buçuq
[yarım] rublǝdir. 

Ermǝnistanda 
İrǝvandan gǝlǝnlǝrin rǝvayǝtinǝ görǝ, Ermǝni

Cümhuriyyǝtindǝki qaçqınların ǝdǝdi yarım milyona varmış‐
dır. Bunların çoxusu ǝrzaq qǝhǝtliyindǝn vǝ müsri [yoluxucu]
naxoşluqdan ölürlǝr. Burada ǝrzaq mǝsǝlǝsi artıq
müşküldür. Xaricdǝn mal gǝlmǝyir. Malların qiymǝti o qǝdǝr
artıqdır ki, bazardan bir şey almaq heç mümkün deyildir.
Mǝsǝlǝn qǝndin girvǝnkǝsi 40 rublǝ, çay 120 rublǝ, ǝkmǝyin
girvǝnkǝsi isǝ 4 – 4 yarım rublǝdir. Meyvǝcat Tiflisdǝkindǝn
bir az ucuzdur. 

Müsǝlmanlar İrǝvandan vǝ quberniyadan çıxmaqdadırlar. 

Hindistanda iğtişaş 
“Tayms” qǝzetǝsinin müxabiri [müxbiri] Kǝlküttǝdǝn

verdiyi mǝlumata görǝ, eylülün [sentyabr] 10‐da Hindistan
müsǝlmanları arasında iğtişaş başlanmışdır. Buna sǝbǝb
İngiltǝrǝ qǝzetǝlǝrinin birindǝ yazılmış vǝ müsǝlmanları
tǝhqir edici mǝqalǝ olmuşdur. Bǝzi yerlǝrdǝ polis tǝrǝfindǝn
üsyançılara atǝş açılmışdır. Üsyançıların başçısı ölüb, neçǝ
nǝfǝri dǝ yaralanmışdır. 

Rabindranat Taqorun hǝbsi 
Stokholmdan xǝbǝr verirlǝr ki, Hindistanda polis

tǝrǝfindǝn tǝqib edilǝn mǝşhur hind ǝdibi Taqor hǝbs
edilmişdir. 

ALMANİYANIN 
HƏRBİ VƏZİYYƏTİ

Berlindǝn 27 eylüldǝn [sentyabrdan] Gürcüstan Teleqraf
Acentǝliyinǝ verilǝn xǝbǝrlǝrǝ görǝ, Reyxstaqın Baş
Komitǝsindǝ general fon Versberq hǝrbi nazir ǝvǝzindǝn
Reyxskanslerin nitqindǝn sonra qǝrb cǝbhǝsi müharibǝlǝri
haqqında işbu bǝyanatda bulunmuşdur:

Hücumumuzu dayandırdıqdan sonra ümumi vǝziyyǝt
büsbütün dǝyişdi. Biz hücumdan müdafiǝyǝ keçmǝk mǝc‐
buriyyǝtindǝ qaldıq. Düşmǝnin ǝvvǝlinci tǝzyiqi Manr xǝtti
ǝleyhinǝ başlandı. Əvvǝllǝrdǝ düşmǝn bir çox müvǝf‐
fǝqiyyǝtlǝrǝ nail oldu. Hazır durmuş ehtiyat hissǝlǝrimiz
vasitǝsi ilǝ tǝcili surǝtdǝ cǝbhǝmizi möhkǝmlǝşdirmǝyǝ nail
olduq. Xǝtlǝrimizi hǝrbi nöqteyi‐nǝzǝrindǝn En, Vel nǝhrlǝri
civarlarından geri çǝkmǝk mǝsǝlǝsi gözǝl surǝtdǝ tǝrǝ‐
fimizdǝn icra edilmişdir. Lǝvazimati‐hǝrbiyyǝ vǝ ǝrzaqın
çox[u] tǝrǝfimizdǝn işlǝnilmişdir. Düşmǝnin mükǝrrǝrǝn
[təkrar‐təkrar] yapdığı qanlı tǝǝrrüzlǝri [hücumları] tǝrǝfi‐
mizdǝn dǝf edilmişdir. Böylǝliklǝ düşmǝnin ǝvvǝlinci tǝǝrrü‐
zlǝri bir qǝdǝr müvǝffǝqiyyǝtli olmuşdur. Şu tǝǝrrüzat hǝrbi
ǝhǝmiyyǝti haiz kimi baxılarsa, müvǝffǝqiyyǝtsiz olmuş kimi
tǝlǝqqi [qǝbul] edilǝcǝkdir. 

Ağustosun 8‐dǝ Anqr ilǝ Avru arasındakı ingilislǝrin tǝǝr‐
rüzlǝri bizim komandanlığa gizli deyildi, fǝqǝt düşmǝnin
buradakı müvǝffǝqiyyǝtinǝ bir çox tankların iştirakı vǝ
havanın namüsaidliyi sǝbǝb olmuşdur. Anqr ilǝ Avru ara‐
sında düşmǝnin bizim xǝtlǝrimizǝ soxulması Mondidyedǝn
cǝnuba çǝkilmǝmizǝ bais olmuşdur. Eylülün 10‐da başlan‐
mış buradakı düşmǝn tǝǝrrüzlǝri gecikmişdi. Eylülün 13‐dǝ
düşmǝn Uaza ilǝ En arasında tǝǝrrüzǝ keçdi. Biz isǝ kanal vǝ
Elet arxasına çǝkildik. Şimalda Karyo ilǝ Somma arasında in‐
gilislǝr hücumlar yapdılar. Biz müharibǝyǝ ǝvvǝlǝn hazırlan‐
mış arxa xǝttimizdǝ başladıq. Bura sipǝrlǝrinin dǝ layiqli
olduğunu düşününcǝ, ǝvvǝlki möhkǝm sipǝrlǝrimizǝ çǝk‐
ildik. Biz çǝkildiyimiz ǝrazi bir çox zamandan bǝri müharibǝ
meydanı olduğundan naşi xarabazara dönmüşdür. Burası ǝn

yaxın zamanda düşmǝnin qoşunlarına belǝ fǝna tǝsirlǝr
bağışlayacaqdır. Yeni sipǝrlǝrdǝ düşmǝnin gǝlǝcǝk tǝǝrrüz‐
lǝrini bǝklǝyǝcǝyiz. Düşmǝnin külli qüvvǝsi tǝǝrrüzünǝ
düçar olma[ma]q qǝsdi ilǝ Epir ilǝ La‐Base arasındakı xǝtdǝ
geri çǝkilmǝyǝ mǝcbur olduq. 

Burada biz kanalı da buraxdıq. Eylülün 12‐dǝ ingilis‐
amerikalıların tǝǝrrüzlǝri Sen‐Mişel xǝttinǝ tǝrǝf çevrildi.
Buranı biz düşmǝn hücumundan ǝvvǝl tǝxliyyǝ etmişdik.
Əlbǝttǝ ki, biz müdafiǝ etdiyimiz üçün bir çox ǝsir vǝ qǝna‐
im [qǝnimǝtlǝr] vermǝklǝ böyük tǝlǝfata düçar olduq. Biz
deyǝ bilǝriz ki, düşmǝn hücumun ǝvvǝlinci günlǝri tǝlǝfatsız
müvǝffǝqiyyǝtlǝr qazanmış, fǝqǝt sonra isǝ düşmǝn külli
tǝlǝfata düçar olmuşdur. Amerika qoşunları da bizi qorxuya
salammaz, biz onlarla da bacaracağız. Bizi düşündürǝn
mǝsǝlǝ, tank mǝsǝlǝsidir. Biz onlar ǝleyhindǝ dǝ layiqincǝ
müsǝllǝh [silahlanmış] olduğumuz halda çıxacağız. Onların
dǝf’i texnika mǝsǝlǝsi olmayıb, ǝsǝblǝr mǝsǝlǝsi kimi
görülür. Düşmǝn ǝxbarı indi xüsusi bir aramlıq [tǝmkin] ilǝ
oxunmalıdır. Düşmǝn bizim ruhumuzu öldürmǝk qǝsdi ilǝ
müvǝffǝqiyyǝtlǝrini böyüdürlǝr. Bizim qoşunlarımız öz ko‐
mandanlarına layiqincǝ inanırlar. 

KONT ÇERNİNİN 
MÜHİM BİR NİTQİ  

Mǝclisi‐Əyanda sabiq Xariciyyǝ naziri Kont Çernin
siyasǝti‐daxiliyyǝ ilǝ siyasǝti‐xariciyyǝ arasında ahǝnk lüzu‐
mundan bǝhs edǝrǝk, siyasǝti‐xariciyyǝnin alman siyasǝti
olmasından dolayı izhari‐mǝmnuniyyǝt eylǝmiş [mǝm‐
nuniyyǝtini bildirmiş] vǝ bunun hökumǝtin, Almaniya ilǝ
olan ittifaqı daha sıxı bir hala gǝtirmǝyǝ qeyrǝt etmǝsi ilǝ
tǝzahür eylǝdiyini, halbuki şimdiyǝ qǝdǝr tǝqib edilǝn
siyasǝti‐daxiliyyǝnin Avstriyanın qüvveyi‐müqavimǝtinǝ tox‐
unduğunu vǝ düşmǝnlǝri hökmdarlıq ǝleyhindǝki
siyasǝtlǝrindǝ tǝşci etdiyini [cǝsarǝtlǝndirdiyini] söylǝmiş vǝ
demişdir ki: “Etilaf, Almaniyaya qarşı olan sarsılmaz sǝdaqǝ‐
timizi görǝrǝk, bizi heç bir zaman bir sülhi‐münfǝridǝ [tǝk
başına sülh] ǝqdinǝ sövq edǝmmǝyǝcǝyini anlayınca, bizǝ
qarşı kǝndi iddialarınca tǝvǝccöhkaranǝ olan [hüsn‐rǝğbǝt
bǝslǝyǝn] tövr vǝ vǝziyyǝtini dǝyişdirmiş, hökmdarlığımızı
parçalamaq siyasǝtini tǝqibǝ başlamışdır. Avstriya‐
Macaristan hǝrbin davamı müddǝtincǝ Almaniyanın ya
dostu vǝ ya düşmǝni ola bilǝr. Fǝqǝt Almaniyaya qarşı bitǝrǝf
bir vǝziyyǝtdǝ bulunması qǝtiyyǝn mümkün deyildir.”

Xǝtib [natiq] bundan sonra Avstriya‐Macaristan ilǝ
İngiltǝrǝ arasında bir tǝzad vǝ ixtilaf bulunmadığını vǝ binai‐
leyh Avstriyanın Almaniya ilǝ İngiltǝrǝ arasındakı
müharibǝdǝ mütǝvǝssit [vasitǝçi] rolunu oynağa namizǝd
bulunduğunu qeyd etmiş vǝ alman Baş Vǝkili [Baş Naziri]
Kont Hertlinq tǝrǝfindǝn Belçikaya dair vüqu bulan bǝyana‐
tiaxirǝyi [axırıncı bǝyanatı] böyük mǝmnuniyyǝtlǝ
qarşılamış vǝ: “Bu mümtaz [seçilmiş] hökumǝt adamının eti‐
dalı [mötǝdilliyi], hǝrbin düşmǝnlǝrimizin xǝyalpǝrvǝranǝ
niyyati‐fütu‐hatcuyanǝlǝrini [xǝyalpǝrǝstcǝsinǝ fatehlik
niyyǝtlǝrini] tǝrk etdiklǝri gün nǝhayǝt bulacağı xüsusunda
Almaniya üçün bir tǝminat tǝşkil eylǝmǝkdǝdir. Almaniya
Baş Vǝkili kimi Lloyd Corc vǝ Xariciyyǝ nazirimiz dǝ bǝyanat‐
ları vǝchi ilǝ [bǝyanatları üzrǝ] sülh tǝkliflǝrini tǝdqiqǝ
amadǝdirlǝr [hazırdırlar]. Buna rǝğmǝn, heç kimsǝ bir tǝk‐
lifdǝ bulunmaq istǝmǝyir. 

Bu vǝziyyǝtdǝn çıxmaq, ancaq iki zümrǝnin sülh tǝkliflǝri‐
ni, bunları müqayisǝ vǝ etilaf [uzlaşma] tǝmini imkanı
tǝdqiq edǝ [axtara] bilǝcǝk bir bitǝrǝf dövlǝtǝ tövdi [tǝqdim]
etmǝlǝri ilǝ mümkün ola bilǝr. Əgǝr bir etilaf imkanı varsa,
böylǝ bir tǝşǝbbüsdǝ bulunmaq lazımdır.” 

Xǝtib nǝhayǝt lehlǝr [polşalılar] tǝrǝfindǝn vüqu bulan
tǝnqidatı [tǝnqidlǝri] rǝdd edǝrǝk, gǝrǝk Brest‐Litovsk,
gǝrǝk Bükreş [Buxarest] müsalihǝlǝrinin [barışıqlarının] bir
barışma sülhü olduğunu vǝ Rumıniyanın bu müsalihǝ fǝsx
[lǝğv] edildiyi vǝ Bessarabiya kǝndisindǝn tǝkrar alındığı
tǝqdirdǝ protestoya qǝrar vermiş olmasıyla da sabit bulun‐
duğunu [tǝsdiqlǝndiyini] bǝyan etmişdir. 

Qǝzetǝlǝrin mütaliatı [oxunması]
Qǝzetǝlǝr Kont Çernin tǝrǝfindǝn Əyan Mǝclisindǝ sǝrd

olunan [meydana qoyulan] bǝyanatdan bǝhs etdiklǝri sırada
müşarünileyhin [adı çǝkilǝn şǝxsin] Avstriya‐Almaniya itti‐
faqı haqqında hǝrarǝtli bir lisan ilǝ irǝli sürüyü nǝzǝriyyatı
ziyadǝsilǝ tǝqdir vǝ etilaf  hüsulu [uzlaşma meydana
gǝlmǝsi] mümkün olub‐olmadığını tǝdqiq etmǝk mǝqsǝdi
ilǝ tǝrǝfeyni‐mühari‐beyncǝ [savaşan tǝrǝflǝrin] bitǝrǝf bir
hökumǝtǝ sülh şǝrtlǝrini tǝbliği xüsusundaki tǝklifi tǝsvib
eylǝyib [bǝyǝnib], bundan başqa Mǝclisi‐Əyanda
xǝtiblǝrdǝn qismiǝzǝmi [çoxunun] Almaniya ilǝ qeyri‐
mütǝzǝlzǝl [sarsılmaz] bir ittifaq ǝqdi [bağlanması] üçün
idareyi‐lisan etmǝsini [danışmasını] mǝmnuniyyǝtlǝ tǝlǝqqi
edirlǝr. 

Müdiriyyǝt: 
Ceyhun bǝy Hacıbǝyli
Şǝfi bǝy Rüstǝmbǝyli

“ÀÇßÐÁÀÉÚÀÍ” ãÿçåòèíèí 1918-úè èë 10 oktéàáð (Ъцмя ахшамы эцнц) òàðèõëè XI íюìðÿñèíèí ADA Universitetinin dяstяyi ilя òðàíñëèòåðàñèéàñû

Teleqraf xǝbǝrlǝri: Almaniyada
sǝh. 153. “Prins Maks Baden”: Qǝzetdǝ sǝhvǝn “Prens Maks Duya” kimi get-

mişdir. 
“3 – Baş Vǝkil Prins Maks Baden proqramını yaxında Mǝclisǝ tövdi edǝcǝkdir.”:

Burada “Mǝclis” deyǝrkǝn, Almaniya imperiyasının ali qanunverici orqanı olan
Reyxstaq nǝzǝrdǝ tutulur. 

Müharibǝ meydanında: 
Gürcüstan Teleqraf Acentǝsindǝn
sǝh. 155. “Almaniya Kronprins ordusu. Elet-En arasında…”: Kronprins Vilhelm

Orduları Qrupu nǝzǝrdǝ tutulur. 
sǝh.157. “Alman Kronprins… ordusu.”: Kronprins Vilhelm Orduları Qrupu nǝzǝrdǝ

tutulur. 
“Pressbüro”: burada söhbǝt Amerika Mǝtbuat Agentliyindǝn gedir. 

Sülh ətrafında:
Bolqariya vǝ sülh 
sǝh. 158. “Meriç”: Qǝzetdǝ sǝhvǝn “Marin” kimi getmişdir. 

Bolqariya hadisatı: 
Bolqariya inqilabı barǝsindǝ 
bolşevik mǝtbuatı 
sǝh. 159. “…Bolqariyanın Əsgǝr Nümayǝndǝlǝri Şurası…”: Bolqarıstan Fǝhlǝ vǝ

Əsgǝr Deputatları Soveti nǝzǝrdǝ tutulur.
“Ferdinand”: 1908-1918-ci illǝrdǝ Bolqarıstan çarı olan I Ferdinand nəzərdə tutu-

lur. 
“Vilhelm”: 1888-1918-ci illǝrdǝ Almaniya imperatoru olan II Vilhelm nəzərdə tutu-

lur. 

Nǝzarǝtlǝrimizdǝ
sǝh. 160. “M. H.”: bu imza Hǝnǝfi Zeynallıya mǝxsusdur. 

Bakı xǝbǝrlǝri: 
Gürcüstandan ötrü neft 
sǝh. 160. “Cövhǝr”: kerosin nǝzǝrdǝ tutulur. 

Türkiyǝdǝ yeni iaşǝ qǝrarnamǝsi
sǝh. 164. “Kamal bǝy”: “Qara Kamal” adıyla tanınan Əhmǝd Kamal bǝy nǝzǝrdǝ

tutulur.
“Əşar”: Kǝnd tǝsǝrrüfatı mǝhsullarından onda bir nisbǝtindǝ tutulan vergi. 
“Firqǝ ǝzası”: Burada söhbǝt hakim İttihad vǝ Tǝrǝqqi partiyasının üzvlǝrindǝn

gedir. 

Xarici xǝbǝrlǝr
sǝh. 165. “Markoni”: İtalyan mühǝndis Qulyelmo Markoni [Guglielmo Marconi]

tǝrǝfindǝn icad edilǝn teleqraf cihazı. 

Kont Çerninin mühim bir nitqi 
sǝh. 167. “Mǝclisi-Əyanda…”: Avstriya-Macarıstan Parlamentinin Əyan palatası

(Herrenhaus) nǝzǝrdǝ tutulur. 
sǝh. 168. “Almaniya Baş Vǝkili kimi Lloyd Corc vǝ Xariciyyǝ nazirimiz…”:

Almaniya Baş Naziri Maksimilian fon Baden vǝ Avstriya-Macarıstan Xarici İşlǝr naziri
Ştefan Burian nǝzǝrdǝ tutulur. 

